
CYFLWYNIAD

Mae'r Ysgrifennydd Cartref, yr Ysgrifennydd
Gwladol a'r Twrnai Cyffredinol ar y cyd yn
gyfrifol am gyfiawnder troseddol. Yn ddiweddar
cyhoeddodd y tri Gweinidog Gynllun Strategol
ar gyfer y System Cyfiawnder Troseddol am y
cyfnod 2008 - 2011. Mae’'n datgan y ffyrdd y bydd
yr asiantaethau cyfiawnder troseddol - yr heddlu,
yr erlyniad, y llysoedd, y gwasanaeth prawf,
carchardai a gwasanaethau troseddwyr ifanc - yn
cydweithio i ymateb yn fwy effeithiol i drosedd, i
ddod & mwy o droseddau i gyfraith a helpu mynd
i'r afael & throsedd a lleihau aildroseddu.

Pwrpas y Cynllun yw cyflwyno gwasanaeth
cyfiawnder troseddol teg ac effeithiol fydd yn
rhoi blaenoriaeth i ddioddefwyr a dinasyddion
sy’n ufudd i'r gyfraith. Bydd y Illyfryn hwn yn
rhoi arolwg o’r prif amcanion rydym yn anelu at
eu cyrraedd erbyn 2011, a'r ffordd yr ydym yn
bwriadu eu cyflwyno.

Cynnydd hyd yma:
Rydym wedi cynyddu'r nifer o heddweision a
swyddogion cymorth cymunedol sy’n patrolio’r
strydoedd i fynd i'r afael & throsedd ac anrhefn a
rhoi sicrwydd gweledol i'r cyhoedd.
Mae ffigyrau troseddu ac aildroseddu wedi
gostwng, ac mae hyder y cyhoedd wedi codi er
mis Mawrth 2003.

Drwy gydweithio yn fwy effeithiol, mae staff

ar draws y System Cyfiawnder Troseddol wedi
dwyn dros 1.4 miliwn yn fwy o achosion i
gyfraith, cynnydd o 43% er mis Mawrth 2002.
Gorfodir gorchmynion a chosbau'r llysoedd yn
fwy effeithiol ac mae mwy o dreialon yn digwydd
yn brydlon.

Rydym wedi gosod safonau a gwella
gwasanaethau i ddioddefwyr a thystion.

Rydym wedi cynyddu graddfa talu dirwyon i 93%
ac wedi adfeddiannu asedau gwerth £125 miliwn
gan ddrwgweithredwyr yn 2006/2007.

Rydym wedi sefydlu systemau TG i uno
asiantaethau’r System Cyfiawnder Troseddol a
chyflwyno gwasanaeth mwy effeithiol.

Er hyn, rhaid i ni wneud mwy i wella’r gwasanaeth
i ddioddefwyr a thystion, yn ogystal & thynnu
ynghyd pob rhan o’r gymuned mewn cyfiawnder
troseddol ac ymateb yn fwy effeithiol i faterion
sy’n destun pryder i gymunedau lleol. Byddwn

yn gosod mwy o ffocws ar droseddau difrifol ac
ymateb i'r pryder cynyddol ymhlith y cyhoedd am
ynnau, gangiau a chyllyll. Rydym wedi dyfeisio’r
weledigaeth ganlynol, sy’n disgrifio sut rydym am
i'r System Cyfiawnder Troseddol weithio erbyn
2011 i ddangos beth rydym yn bwriadu ei gyflawni
dros y tair blynedd nesaf.

MAE FFIGYRAU TROSEDDU AC
AILDROSEDDU WEDI GOSTWNG A
HYDER Y CYHOEDD WEDI CODI



Gweledigaeth ar —
gyfer cyfiawnder
troseddol yn 2011

Bydd y System Cyfiawnder

Troseddol yn fwy effeithiol

wrth ddod a throseddau,

yn enwedig troseddau

difrifol, i gyfraith ac wrth

helpu i ostwng ffigyrau

troseddu ac aildroseddu.

Bydd y cyhoedd yn cael

gwybodaeth ac yn cael rhoi

eu cyngor fel y gallant fod

yn hyderus bod y System

Cyfiawnder Troseddol yn
- deg, yn effeithiol ac yn
cwrdd ag anghenion lleol.
Byddwn yn sicrhau bod pobl o
bob hil yn cael eu trin yn deg.
Byddwn yn rhoi dioddefwyr
wrth graidd y System
Cyfiawnder Troseddol ac
yn sicrhau eu bod hwy, . AT
a phob tyst arall, yn cael
gwasanaeth o safon uchel.
Byddwn yn hwyluso ac yn S :
symleiddio prosesau, gyda :
chefnogaeth technoleg
fodern, i’'w gwneud yn fwy
effeithiol a galluogi’r heddlu
i ffocysu eu hamser ar
fynd i’r afael & throsedd.

DWYN TROSEDDAU
| GYFRAITH

Ein nod yw sicrhau bod y System
Cyfiawnder Troseddol yn chwarae ei

rhan wrth ostwng ffigyrau troseddu ac
aildroseddu, gan wneud cymunedau lleol
yn fwy diogel. Mae hyn yn golygu gwella’r
ffordd y byddwn yn ymdrin & throseddau
difrifol ac ymateb yn fwy effeithiol i’r
troseddau sydd yn peri’r pryder mwyaf i
bobl leol. A, phan ddaw troseddwyr i mewn
i'r system, byddwn yn ymdrin & hwy mewn
modd sydd yn eu helpu i sylweddoli’r niwed
maent wedi ei wneud ac i ddiwygio.

Erbyn 2011:

Bydd y System Cyfiawnder Troseddol yn fwy
effeithiol wrth ddod & throseddau, yn enwedig
troseddau difrifol, i gyfraith ac wrth helpu
gostwng ffigyrau troseddu ac aildroseddu;
Byddwn yn gweithredu i wella'r ffordd mae
asiantaethau cyfiawnder troseddol yn mynd

i'r afael & throseddau difrifol megis trais yn y
cartref, troseddau rhyw a chasineb, yn ogystal &
mynd i'r afael & gynnau, gangiau a chyllyll;
Byddwn yn gwella’r ymchwiliadau i droseddau
rhyw dreisgar ar modd y'u herlynir a rhoi hyder
i ddioddefwyr wybod bod cefnogaeth ar gael
iddynt os ydynt am ddwyn achos;

Er mwyn adeiladu ar ein llwyddiant wrth fynd i'r
afael & throseddu cyson byddwn yn gweithio i
sicrhau bod cyfiawnder troseddol, awdurdodau
iechyd ac awdurdodau lleol yn cydweithio yn fwy
effeithiol i ymdrin & chamddefnyddio cyffuriau a
diodydd meddwol a phroblemau iechyd meddwl;
Drwy weithio mewn partneriaeth gyda'r holl
asiantaethau, byddwn yn gweithredu dull mwy
cynhwysfawr o ymdrin & throseddu ymhlith yr
ifanc ar draws y System Cyfiawnder Troseddol,
drwy ymyrryd yn gynnar hyd at leihau ffigyrau
aildroseddu;

Byddwn yn codi proffil cosbau cymunedol
effeithiol sydd yn dwyn troseddwyr i gyfrif ac yn
lleihau ffigyrau aildroseddu;

Bydd y System Cyfiawnder Troseddol yn
defnyddio ei holl rymoedd i adfer yr arian
mae’r troseddwyr yn ei wneud wrth droseddu,
ac anfon neges glir nad yw troseddu yn talu’r
ffordd,

Byddwn yn creu cysylltiadau agosach gyda
phartneriaid yn Ewrop ac yn rhyngwladol er
mwyn mynd i'r afael & phroblemau troseddau
byd eang megis brawychiaeth, twyll difrifol a
delio mewn pobl a chyffuriau..

ASTUDIAETH ACHOS:
PROJECT PIER

YN TARGEDU
DRWGWEITHREDWYR
CYSON

Tim ar lannau’r afon Mersi, sy’n cynnwys
heddweision a swyddogion prawf, yw'’r
Project Pier ac mae’n gyfrifol am fonitro a
chadw llygad ar bobl sydd yn troseddu yn
gyson, neu yn cyflawni troseddau difrifol.
Gan amlaf defnyddwyr cyffuriau yw'r rhain
sydd yn torri'r gyfraith er mwyn cyllido eu
dibyniaeth. Os yw’r rhain yn troseddu dro ar
ol tro, mae'r System Cyfiawnder Troseddol
yn eu targedu ac yn ymdrin & nhw yn sydyn.
Mae’r Project hefyd yn cynnig cymorth i
ddrwgweithredwyr roi'r gorau i droseddu,
eu helpu gyda sgiliau sylfaenol ac i drefnu
llety, ac, wrth iddynt ddiwygio a rhoi’r gorau
i droseddu, eu paratoi at gyfweliadau ar gyfer
swyddi. Mae'r project wedi arwain at leihad
sylweddol yn y math a'r nifer o droseddau
mae’r drwgweithredwyr hyn yn eu cyflawni.



GWEITHIO GYDA

CHYMUNEDAU LLEOL

Eiddo’r bobl y mae’n gweithredu ar eu
rhan yw’r System Cyfiawnder Troseddol.
Mae hyder pobl, sy’n angenrheidiol ar gyfer
ei llwyddiant, wedi codi er 2003 ond mae
mwy i’'w wneud i sicrhau bod pob rhan o’r
gymuned yn credu ei bod yn deg ac

yn effeithiol.

Erbyn 2011:

Caiff pobl mewn cymunedau lleol wybod am
berfformiad y System Cyfiawnder Troseddol a
gallant ddatgan eu blaenoriaethau fel y gallant
deimlo’n hyderus ei bod yn deg, yn effeithiol ac
yn cwrdd ag anghenion lleol;

Erbyn mis Ebrill 2008 bydd gan bob cymuned
yng Nghymru a Lloegr dim plismona
ymroddedig, yn cynnig gwasanaeth plismona
gweladwy, hygyrch ac atebol;

Byddwn yn sicrhau bod pobl o bob tras yn
cael eu trin yn deg drwy fonitro'r ffordd y
mae’r System Cyfiawnder Troseddol yn ymdrin
a gwahanol gymunedau ethnig lleiafrifol a
gweithredu lle bo annhegwch;

Byddwn yn cynnig gwell gwasanaeth a
chefnogaeth i ddioddefwyr troseddau casineb;
Gan adeiladau ar blismona bro, byddwn yn
ymestyn yr ymagwedd cyfiawnder cymunedol
drwy gefnogi'r llysoedd i gydweithio gyda'r
gymuned leol, gweithio mewn partneriaeth
gyda'r holl asiantaethau perthnasol a lleihau
troseddu ac aildroseddu;

Bydd ad-dalu cymunedol yn galluogi
troseddwyr i wneud iawn gweledol i'w
cymunedau. Bydd gan gymunedau, gan
gynnwys dioddefwyr, hawl i ddweud eu
dweud am y math o waith y dylai
drwgweithredwyr ei wneud.

ASTUDIAETH ACHOS:
ADFER GWREIDDIAU

Trwy gynllun sydd yn canolbwyntio ar gael
troseddwyr i roi rhywbeth yn &l i'r gymuned
drwy wneud gwaith di-dél, bu Gwasanaeth
Prawf Swydd Derby yn gweithio law yn

llaw gyda Chanolfan Ddydd Ashbrook i

bobl gydag anawsterau dysgu, i droi coetir
yn Ardd Bywyd Gwyllt er budd defnyddwyr
y ganolfan.

Roedd y gwaith yn galw am osod llwybrau
troed, plygu cloddiau a gwneud meinciau

a dysgodd y troseddwyr sgiliau oedd

eu hangen ar gyflogwyr yr ardal. Mewn
partneriaeth gyda Choleg Derby, mae 30 o'r
drwgweithredwyr wedi ennill cymwysterau
Sefydliad y Ddinas a'r Urddau mewn
Mwynderau Garddwriaeth. Enillodd y project
hwn Wobr Asiantaeth yr Amgylchedd ar
gyfer y Project Cynaladwyedd Gorau.

DIODDEFWYR A THYSTION:
SICRHAU SAFONAU UCHEL O WASANAETH

Rhaid i ddioddefwyr fod wrth graidd ein
system. Ni all neb wneud yn iawn am boen ac
ing dioddefwyr y troseddau mwyaf difrifol a'u
teuluoedd, na'r ofn a'r gofid sy’n wynebu'’r rhai
hynny sydd wedi dioddef troseddau llai . Ond
gallwn sicrhau bod y dioddefwyr yn teimlo bod
rhywun yn gwrando, eu bod yn cael eu trin yn
dda, a bod cefnogaeth ymarferol ar gael iddyn
nhw droi eu cefnau ar y profiad. Mae boddhad
dioddefwr a thyst yn sefydlog ond mae mwy i'w
wneud cyn cyrraedd y safonau uchel rydym wedi
eu gosod i ni ein hunain.

Erbyn 2011:

Byddwn yn sicrhau bod y safonau rydym wedi
eu gosod i'r asiantaethau parthed cyrraedd
anghenion dioddefwyr a thystion yn gadarn ar
draws y system cyfiawnder troseddol;
Rhoddir y wybodaeth gywir a chefnogaeth i
ddioddefwyr a thystion ar bob cam o’r broses
gyfiawnder troseddol, sut mae’r System
Cyfiawnder Troseddol yn gweithio a sut mae'r
achos yn symud ymlaen;

Bydd gan ddioddefwyr a'u teuluoedd lais i
ddatgan sut mae'r drosedd wedi effeithio ar

eu bywydau;

Bydd yr erlyniad yn cynnig cwrdd & theuluoedd
y rhai sydd wedi eu llofruddio er mwyn egluro’r
hyn fydd yn digwydd wrth i'r achos fynd
trwy'r llys;

Byddwn yn gweithio gyda Chefnogaeth i
Ddioddefwyr er mwyn cynnig cefnogaeth
ymarferol, well, yn ddiymdroi, cefnogaeth sydd
wedi ei theilwria at anghenion y dioddefwyr;
Byddwn yn prysuro’r broses o dalu iawndal ar
gyfer niwed a achoswyd trwy drosedd;
Byddwn yn parhau i weithio gyda'r heddlu ac
asiantaethau eraill ar flaen y gad i sicrhau dull
cadarn o fynd i'r afael & bygwth tystion;

ASTUDIAETH ACHOS:
CYNNIG CYMORTH |
DDIODDEFWR BREGUS

Mewn achos o niweidio bwriadol roedd

gan y dioddefwr anawsterau cyfathrebu ac
emosiynol oherwydd niwed i'w ymennydd

a gafodd yn ystod ei blentyndod. Heb
gymorth byddai wedi ei chael hi'n anodd rhoi
darlun cywir, llawn a dealladwy wrth gael

ei groesholi felly defnyddiwyd cyfryngwr i
asesu’r dioddefwr ac argymell sut i'w helpu i
roi’r dystiolaeth orau.

Yn yr achos, eisteddodd y cyfryngwr wrth
ochr y dioddefwr wrth iddo roi tystiolaeth
drwy gyswlit fideo byw er mwyn rhoi
cymorth. Cafwyd y diffynnydd yn euog ac
aeth i garchar am oes. Teimlai’r erlyniad na
fyddai'r diffynnydd wedi cael ei euogfarnu heb
help y cyfryngwr.

Ac yn benodol, byddwn yn helpu tystion ifanc,
bregus neu rai dan fygythiad i roi tystiolaeth
mewn llys barn a'u cefnogi drwy’r broses
gyfiawnder troseddol;

Byddwn yn asesu cynnydd drwy ofyn i
ddioddefwyr a thystion roi adborth ar eu
bodlonrwydd gyda'r gwasanaethau a gynigir.

DEFNYDDWYR: PROSES SYMLACH,
GYFLYMACH A MWY EFFEITHIOL

Ein bwriad yw symleiddio’r System
Cyfiawnder Troseddol fel ei bod yn haws
i ddefnyddwyr a’r cyhoedd ei deall a rhoi
cyfle i'r heddlu a staff eraill sydd ar flaen
y gad ganolbwyntio ar leihau troseddau.
Mae hyn yn golygu mabwysiadu rhagor o
arferion gwaith modern a chynnig dulliau

amgenach i'r erlyniad ymdrin & throseddau
llai difrifol, gan ryddhau adnoddau ar gyfer

achosion mwy difrifol.
Erbyn 2011:

Byddwn wedi lleihau’r oedi yn y llysoedd a
gwella’r ffordd y caiff achosion eu trin;

Caiff Cymorth Cyfreithiol ei ddiwygio er mwyn
lleihau oedi a'i wneud yn decach i ddioddefwyr

a diffynyddion;

Drwy leihau'r baich gweinyddol mewn
achosion syml, bydd yr heddlu yn fwy rhydd i
fynd i'r afael & throseddau llai cymhleth;

Bydd yn haws i'r cyhoedd, i ddioddefwyr a
thystion gael mynediad i'r System Cyfiawnder
Troseddol drwy ddulliau electronig megis y
rhyngrwyd a chyswillt fideo a byddwn yn ceisio
ehangu mentrau fel y prototeip Rhith-lys, yn
Llundain, mor fuan ag yw'n ymarferol;
Byddwn yn gwneud mwy o ddefnydd ar
dystiolaeth ddigidol, megis delweddau TCC,
mewn llysoedd, i helpu dwyn troseddwyr i
gyfraith yn gyflymach;

Byddwn yn hwyluso nodi canlyniadau llysoedd
ar Gyfrifiadur Cenedlaethol yr Heddlu a fydd,
yn ei dro, yn cyflymu’r broses o rannu data ar
unigolion peryglus;

Bydd gan ymarferwyr cyfiawnder troseddol

a staff fwy o gyfleoedd i rannu data gydag
asiantaethau eraill i helpu datrys achosion

a chyflymu’r broses o rannu data ar

unigolion peryglus.

BYDDWN YN LLEIHAU'R
OEDI MEWN LLYSOEDD AC
YN GWELLAR FFORDD MAE
ACHOSION YN CAEL EU TRIN







GALLUOGI'R RHAI AR FLAEN Y
GAD | YMATEB | ANGHENION
EU CYMUNEDAU LLEOL

Byddwn yn parhau gyda’n hymdrech i
sicrhau System Cyfiawnder Troseddol
unedig lle mae pob asiantaeth yn
cydweithio ar lefel genedlaethol,
ranbarthol a lleol i fynd i’r afael &
throsedd, dwyn troseddau i gyfraith,
cefnogi dioddefwyr, amddiffyn y cyhoedd
a lleihau achosion o aildroseddu.

Fodd bynnag, byddwn yn gwneud hyn mewn
ffordd wahanol. Byddwn yn dal i osod y targedau
cyffredinol a'r safonau ar gyfer y System
Gyfiawnder ar lefel genedlaethol ond, o fewn y
fframwaith hwn, byddwn yn rhoi mwy o ryddid
i'r Byrddau Cyfiawnder Troseddol Lleol (LCJBau)
wthio diwygiadau blaengar ymlaen er mwyn
gwella eu gwasanaethau ac ymateb

i'w cymunedau.

Erbyn 2011:

Bydd gan y LCJBau rél arweinwyr wrth wthio
diwygiadau ar draws asiantaethau cyfiawnder
troseddol, i gynnig gwasanaethau gwell sy’n
cwrdd ag anghenion eu hardaloedd lleol;
Bydd y LCJBau yn cydweithio’n agos gyda
phartneriaethau lleol — Partneriaethau
Gostwng Troseddau ac Anrhefn ac, yng
Nghymru, Partneriaethau Diogelwch
Cymunedol;

Mae'r partneriaethau hyn yn dwyn ynghyd
gwasanaethau fel yr heddlu, gwasanaethau
iechyd ac awdurdodau lleol ac yn gyfrifol am
asesu a chreu cynlluniau i osod blaenoriaethau
yn eu cymunedau wrth fynd i'r afael &
throseddu. Bydd y LCJBau yn cydweithio yn
agos gyda’r rhain i gynllunio sut gall y System
Cyfiawnder Troseddol chwarae ei rhan wrth

ASTUDIAETH ACHOS:
LLEIHAU ACHOSION O
DRAIS YN Y CARTREF
TRWY GYDWEITHIO

Mae Uned Diogelwch i Ferched yng
Nghaerdydd wedi chwyldroi’r gefnogaeth i
ddioddefwyr trais yn y cartref.

Mae'r corff gwirfoddol, a gréwyd gan

y rheolwraig Jan Pickles, wedi codi
ymwybyddiaeth o drais yn y cartref ymhlith
yr heddlu, y farnwriaeth ac asiantaethau
gofal — erbyn hyn mae Heddlu De Cymru
wedi gosod swyddog yn yr uned.

Mae'r dull hwn o weithredu wedi bod yn
effeithiol iawn. Arweiniodd ymdrechion Jan
at gynnydd yn y dedfrydau mewn achosion
o drais yn y cartref a lleihad mawr mewn
aildroseddu yn y ddinas. Mae dioddefwyr
yn gofyn hefyd am help yn gynharach, yn
hyderus bod y system yn gallu eu helpu hwy
a'u plant. Mae model Caerdydd yn bolisi
cenedlaethol bellach.




